
HEBRITƆWO, TA EVE 1

 …?…nɔ afii le sukuxɔa me hekpɔ gome le…[Nyaƒoka la ɖi
ƒuƒlu—Tala.] Ke azɔ gbã Hebritɔwo ƒe Agbalẽ sia, nye Paulo,

míekpɔe, alo míexɔ se nenema. Mawuŋunusrɔl̃awo ɖo woƒe seƒe;
ɖeko womenya nusie o, alo amesi Ŋlɔe o. Gake, mexɔe se be, ame
ɖesiaɖe si si gbɔgbɔme nudodokpɔ suea ɖe le la akpɔe be Paulo ye.
Nene—nene, agbalẽŋlɔla gbogbotɔwo, xɔe se be Paulo wònye. Eye
alesi wò…
2 Le ta 1tɔa me, míekpɔ bena enye Aƒetɔ Yesu ƒe dodoɖedzi.
Oo, alesi wòhe nua vɛ ɖe go, heɖee fia to—to eƒe numetoto si
wòwɔ le Damasko mɔ dzi la me. Azɔ, Paulo nye, atsɔ dze egɔme
la, mawuŋunusrɔl̃a vavã. Paulo srɔ̃ nu le Gamaliel te, si nye ɖeka
le nufiala nyuiwo dome le ŋkeke ma me. Ke enye amesi nyanu
dzeaɖaŋu, henye Biblia sukudela deŋgɔ.
3 Ke mekpɔ esia, esime wònɔ eƒe mɔa dzi yina Damasko, kpakple
lètawo ɖe eƒe kotoku me, be yealé amesiwo katã le Nyanyui xoxoe
yayra la ƒe mɔ dzi, ke ame la ɖo movevie. Gake, mexɔnɛ sena kokoko
be tso esime Paulo kpɔ Stefano wòku la, mesusu be numa anya ʋuʋui
ŋutɔ. Le esime wòda asi ɖe Stefano ƒe ku dzi, helé amesiwo ƒu kpee
la ƒe awuwo ɖe asi, ekema Paulo ɖi fɔ le Stefano ƒe ʋu me. Eye wòʋu
eme, gblɔ bena, “Nyemedze gɔ̃ hã o,” ebe, “elabena mekɔ Eƒe—Eƒe,
martiro la ƒe ʋu ɖi, Stefano.” Elabena, eɖi ɖase le eŋu.
4 Ke ne èɖi ɖase le nane ŋu la, wò hã eɖi fɔ ko abe ne èkpɔ gome le
eme ene. Eyata ne míeɖi ɖase, gblɔ be, “Oo, ẽ, mele be woawɔ nusia
o, nu ale-kple-ale sia la,” kpɔ nyuie le nusi gblɔm nèle ŋu, elabena
nàzu fɔɖila le go si me wò ʋɔnudɔdrɔ̃ yi ɖo la me. Ne màte ŋu atso
nya me o la, mègagblɔ naneke o, ɖe asi le eŋu kpoo. Ale ne èɖi ɖase be
yenye Kristotɔ la, ekema èɖi fɔ. Mikpɔea? Èɖi fɔ le esi nènye Kristotɔ
me, eye ele be nànɔ agbe asɔ ɖe enu. Ke ne Mawu do—do ŋugbe
aɖe le Biblia me la…Mele amea ɖe kpɔm le dɔnɔkekevi me le afisia.
Ke ne Mawu do ŋugbe aɖe la, Eɖi fɔ le ŋugbedodo ma me vaseɖe
esi Wòana wòava me. Eyama, Mawu ɖi fɔ esime Wòdo ŋugbe. Eye
Ŋɔŋlɔwo ɖi fɔ vaseɖe esime Woakpɔ mevava. Mikpɔea? Wole—Wole
afima ko abe—abe nyawo si Mawu gblɔ ene. Eye ele be Esia nakpɔ
emevava alo la Mawu ɖi fɔ. Mikpɔea?
5 Ke eyata Paulo, si nye nufiala, hele eƒe mɔ dzi ɖota Damasko
gbemagbe la, anɔ abe, ga wuieve ƒo xoxo ene, mesusui nenema.
Kekeli gã aɖe nɔ keklẽm le Dziƒowo, eye Esia gbã ŋku nɛ, eye wò—
wòdze anyi ɖe anyigba. Eye wògblɔ be yedi be yeanya Amesi wònye.

Egblɔ be Gbe aɖe ƒo nu, hegblɔ bena, “Saul, Saul, nukaŋuti nèle
Yonyeme tima?” Mexɔe se be Dɔwɔwɔwo ta 8 lia ye.

Eye wògblɔ be, “Amekae nye Amesi yome tim mele?”
6 Eye Gbe la trɔ va, gblɔ bena, “Nyee nye Yesu.” Oo! “Nyee nye
Yesu, eye asesẽ na wò be nàƒo afɔkpo nutɔnu.” Ekema nuka enye Yesu
ekem? Yesu, Enye Kekeli, Kekeli gã keklẽ aɖe ko.
7 Azɔ be míado ŋusẽ mía ɖokuiwo eye míakpɔ gɔmeɖokpe le afisia.
Aleke Wònye Kekeli, esime Wònye Ame? Azɔ, amea ɖeke…

Asrafo hatsotso aɖe nɔ anyi kple Paulo, siwo nye
gbedoxɔŋudzɔlawo, siwo yina be yewoaɖo asi amewo dzi. Paulo
nye aʋaŋgɔnɔla. Ke woyina be woalé ame mawo, ɖe woƒe dutoƒo
takpekpewo kple bubuwo ta, kple ɖe woƒe mawusubɔsubɔ ƒe
mɔkpɔkpɔ si le wo me la ta.
8 Ke, azɔ, Yesu enye si nye Kekeli gã la. Azɔ, ne miaɖo ŋku dzi
la, le gɔmedzedzea me la, Yesu nye Kekeli. Yesu nye Logos si do
go tso Mawu me. Eye Eyae nye…Eyae nye Nubabla ƒe Dɔla si kplɔ
Israel viwo le gbeadzi. Ke Eyae nye Dzo Lilikpo si kpɔm wonɔ la. Eye
Wònɔ…Eye esi Wònɔ anyigba dzi afii la, Egblɔ be, “Metso Mawu gbɔ,
eye metrɔ yina Mawu gbɔ.” Ekema ne Etso Dzo Lilikpo me, va Ame
me, emegbe ne Egatrɔ yi afisi Wònɔ tsã la, Etrɔ yi ɖe Kekeli me ake.
Eye Eyae le afima esime Paulo Kpɔe, Enye Kekeli.
9 Azɔ, asrafo mawo katã siwoe nɔ anyi kple Paulo la womekpɔ
Kekeli la o. Ekema ele bɔbɔe be ame ɖeka ate ŋu Akpɔe evɔ ame
bubuwo Makpɔe o? Kakaɖedzitɔe. Esɔ gbe. Eya, Paulo, kpɔ Esia, gake
ame mamleawo mekpɔ Kekeli la o.
10 Azɔ, esime Petro nɔ gaxɔ me la, míekpɔ bena Kekeli siae va gaxɔa
me, heʋu ʋɔtruawo. Ke eyae nye…Kekeli mae gbã ŋku na ŋudzɔla
mamleawo, esime wodo go yina, Petro nɔ yiyim. Eye esi wòɖo ʋɔtrua
nu la, ɖeko wòʋu le eɖokui si, blewu, hegatu ɖe emegbe. Tso gaxɔ
emetɔa me, eyi ɖe agbo egodotɔa gbɔ. Eʋu le eɖokui si, hegatu blewu.
Ke ale wòto edomee yi, do go yi ɖe duame ƒe mɔdodo dzi. Eye wòli asi
eƒe ŋku me, sigbe ɖe wòdi be yeagblɔ be, “Drɔẽ kum melea?” Menya
nusi dzɔ o. Gake, Aƒetɔ ƒe Dɔla, Mawudɔla ɖeka ma si nɔ anyi la enye
Dzo Lilikpo si kplɔ Mose yi ɖe ƒu la nu heʋu mɔ ɖe eme, oo, ke Ku
Tsiaƒu la…Ƒu Dzĩ zu gli ɖe akpa eveawo, eye Israel to eme yi.
11 Eye esi wova ɖo Yordan tsiɖɔɖɔ gbɔ la, Meɖe Eɖokui fia wote
ŋu kpɔ le afima o. Gake Enɔ afima, elabena ɖeko Wòʋu mɔ ɖe eme.
Eye wotsoe le Afɔfie me, esime tsi ɖɔ ɖe baliawo me. Ke Eɖo seɖoƒe
na adame, eye Wòtɔ te sno ƒe nyinyi, elabena gliawo menɔ dzi dem
ganɔ dzi dem o; ɖeko wòtɔ te. Emae nye míaƒe Yehowa. Emae nye
mía Aƒetɔ Yesu. Mitɔ te ko; eye wozɔ me yi to anyigba ƒuƒui dzi.

12 Azɔ, Mawu do ŋugbe be Yealé be na wo, eyata ezu dzizizi Nɛ
be wòawu Eƒe ŋugbedodo la nu. Azɔ, Paulo, nya nusiawo, eye esi
wònya wo ta la, enye gomekpɔkpɔ nɛ, elabena Mawu nɔ nu ƒom na
Paulo tẽ. Menɔ nu ƒom na asrafo siwo nɔ anyi kplii la o. Enɔ nu ƒom
na Paulo.
13 Azɔ, ne—ne Aƒetɔ ƒe Dɔla ɖi va, le ɣletivi ƒe nɔnɔme me; ke
ɣletivime-dzrolawo, nunyalawo tso India, ɣesiɣi, wokpɔ Ɣleti ma
hedze Eyome yi agbadroƒe alafalafawo. Ke Eto ɣletivikpɔƒe ɖesiaɖe
ƒe tame, elabena ɣletiviwoe wotsɔ kpɔa game. Eye amea ɖeke mekpɔ
Ɣletivi ma o negbe nunyalaawo ko. Oo, míatɔwo! Ɖe esia mewɔ dɔ
ɖe dziwò oa? [Ƒuƒoƒea gblɔ be, “Amen.”—Tala.]
14 Ekema, mikpɔea, Mawu mewɔa dɔ kple ɖoɖowɔhawo o. Mewɔa
dɔ kple ame hatsotsowo o. Ewɔa dɔ kple ameɖekaɖekawo. Eɖea
Eɖokui fiana ame ɖekaɖekawo. Ke azɔ—azɔ be magblɔ esia la, menye
esiae o…Mawu nya nye dzi. Ke nyemele esia gblɔm ɖe ɖokuinye ta o,
ɖe ame ɖokui kafukafu ta o; azɔ, be manɔ afima ko. Gake, ɖe mienya,
Mawu ma ke, Yesu ma ke, li kpli mí ŋdi sia? Mienya, mia dome ame
ɖesiaɖe, ɖo ɖaseɖiɖi sue aɖe kuɖe eŋu fifia, bena Eyama le afisia?
Hele…Ewɔ nane na mí le ŋkeke sia me si Mewɔ le ŋkeke bubuwo me
o; Ena woɖe Eƒe Foto le ŋkeke sia me. Ele mía si Woklãe ɖe afima
tututu. Mikpɔea? Dzo Lilikpo la, Aƒetɔ Yesu ɖeka ma ke.
15 Azɔ milé ŋku ɖe alesi Wòwɔa dɔe ŋu azɔ. Ne Enye Aƒetɔ Yesu ɖeka
ma la, Awɔ nu ɖeka ma ke, elabena Biblia gblɔ be, “Enye eyama ke
etsɔ, egbe, yi ɖe mavɔmavɔ me.”
16 Azɔ, hafi Paulo naɖe gbaƒã nu ɖesiaɖe, be esia sɔ gbe alo mesɔ
gbe o la, gbã la eyi ɖe Egipte hewɔ ƒe etɔ̃ sɔŋ, be yeakpɔ be ɖe
wòsɔ ɖe Ŋɔŋlɔwo nu loo mesɔ o mahã. Mienya nenema? Le Paulo ƒe
dzimetɔtrɔ megbe la, eyi Egipte ƒe etɔ.̃ Afima wòyi ɖanɔ, eye afimae
wòsrɔ̃ nunya gã sia le.
17 Azɔ, menye le nusɔsɔkpɔ aɖeke ta kura o, ɖeko mele mia fiam
alesi Gbɔgbɔ Kɔkɔe gali nye eyama ma ke la. Azɔ, nye hame si le
afisia aɖo ŋui, anɔ ƒe geɖewo va yi, esime Mawudɔla sia ɖe eɖokui
fia hefia nuwo. Menɔ ɖi kem le Eŋu vie. Mi katã mienya nenema,
mi ame xoxoawo. Ne mie…Ne ele eteƒe la, kɔ wò asi yi dzi, nenye
be miesee. Ɛ̃ ɖe. Mikpɔ ɖa, mikpɔ hamea ɖa, gake, tso ame xoxoawo
dzi. Mikpɔea? Menɔ ɖi kem, elabena mawunyagblɔlawo gblɔ nam
be Etso abosam gbɔ. Eye mexɔ edzi se, gake melala. Nyemagblɔ nya
ɖeke kuɖe Eŋu o.
18 Gake, oo, woayra Aƒetɔ la ƒe Ŋkɔ! Gbeɖeka zã me, le gama la,
Eva, Mawudɔla aɖe, si ɖe Esia fia le Ŋɔŋlɔawo me, bena ye Wònye.

Ke esi Mekpɔe le Ŋɔŋlɔwo me la, emegbe mekpa abobo Kplii le xexea
katã me, Gbedeasi la.
19 Tso ema dzi Oral Roberts, A. A. Allen, Tommy Osborn, Tommy
Hicks, kple eka ke woyii. Mikpɔea? Enye Gbedeasi aɖe na amewo.
20 Ke Yesu nye eyama ke etsɔ, egbe, yiɖe mavɔmavɔ me. Le Ŋɔŋlɔa
nu la, Enye eyama ke. Ewɔa numa ke. Enye eyama ke. Eye Wòwɔa
dɔ ma ke. Eɖea Eɖokui ɖe go nenema ke. Eye Wòle afisia, ŋdi sia,
nenema ke. Azɔ míate ŋu Akpɔe; eye mimate ŋui o faa. Nusianu si
wònye la, ɖaseɖiɖi le mía si fifi laa bena Ele afisia.
21 Azɔ, míekpɔ bena, Paulo, tsitre ɖe numetoto sia dzi, heŋlɔ agbalẽ
siawo, woƒe akpa gãtɔ, le gaxɔ me, etsɔ Nubabla Xoxoa kple Yeyea
sɔ kpɔ. Azɔ miɖo ŋku dzi, Biblia sia ŋlɔla mlɔetɔ, le gbɔgbɔɖameme
te la, Mawu ɖi va gblɔ nɛ bena, “Ne amea ɖe tsɔ nane kpe ɖe Eŋu alo
ɖe nane le Eme la, woaɖe ame ma ɖa le Agbe Gbalẽ ƒe akpa la me, na
eyama.” Eyata mígakatse atsɔ nu ɖeka pɛ akpe ɖe Eŋu o. Oo, ele be
Wòanɔ abe alesi Wòle ene, mele be woatsɔ naneke akpe ɖe Eŋu o. Ke
ele be míaʋli nu ɖesiaɖe si le Eme la ta. Nyemedi naneke wu o, eye
nyemedi naneke si ʋẽ wu o. Nusi Wògblɔ la ko dim mele.
22 Azɔ, Hebritɔwo ƒe Agbalẽ sia, susu si ta metia Esiae; tameɖoɖo
ɖeka mae, nu ɖeka mae; “Nɔviŋutsu Branham lɔlɔã,” ƒe leta sia, kple
bubuawo. Ke, me—me, míedi be míanɔ anyi kple Nya la.
23 Azɔ, ta 1 tɔa, nye Yesu ƒe dodoɖedzi, ekema Eyae nye Ame
vevitɔa. Eye Paulo na míenyae, nyitsɔ zãme, bena Enɔ anyi le
gɔmedzedzea gã la me. Eye míekpɔ hã bena Enye “Melxizedek naneke
mesusɔ o, si nye Salem ƒe Fia,” ame Gãtɔ si le ta 7 lia me.
24 Ke azɔ, ŋdi sia, míele tetem ɖe Eŋu kple—kple nukpɔsusu bubu,
ɖe ta 2 lia ŋu. Azɔ, esi Paulo tsɔ Gbedeasi gã, wɔnuku sia na mí vɔ, si
do Yesu ɖe dzi la, “Hewɔe be Mawudɔlawo gɔ̃ hã subɔ Eyama la.” Ke
mesusu be, le afisia, ele sigbe anyigba, alesi wòdo xoxo ene: “Ke aŋlɔ̃
wo abe awu ene, eye wo nu ayi, ke Wò ya ànɔ anyi ɖaa.”
25 Eye le ta 2 lia, alo, kpukpui 2 lia me la, mexɔe se be eyae, “Eƒo
nu na mí ŋkeke siawo me to Ye ŋutɔ Via dzi.” Ke, mikpɔ ɖa, “Le
Blema ŋɔliwo kple nya ƒomevi geɖewo me la Eƒo nu to nyagblɔɖilawo
dzi.” Míeto eme hekpɔ nusi nyagblɔɖilawo nye, kple alesi Mawu hea
Eƒe Gbedeasi vɛ to nyagblɔɖilawo dzi. “Gake le ŋkeke mamlɛ sia me
la Eƒo nu to Ye ŋutɔ Via, Yesu dzi, to Gbɔgbɔ Kɔkɔe dzi. Eƒo nu to
nyagblɔɖilawo dzi, ɣemaɣi.” Ale míetrɔ yi hekpɔ bena, nyagblɔɖila
mawo katã xɔ Kristo ƒe Gbɔgbɔ ɖe wo me.
26 Míetrɔ yi Yosef gbɔ hekpɔ be enye kpɔɖeŋu deblibo na Kristo.
Míetrɔ yi ɖe Mose gbɔ hekpɔ bena enye kpɔɖeŋu deblibo na Kristo.
Emegbe míeɖiɖi ɖo Dawid gɔ̃ hã dzi. Eye esi wogbe Dawid le

Yerusalem la, menya nusitae o, gake elia yi togbe la dzi hetrɔ kpɔ
megbe, le Ami To la dzi, efa avi ɖe Yerusalem dzi elabena wogbe
eyama. Ƒe alafa enyi megbe tso ema dzi la, wogbe Dawid Vi la abe
Fia ene, le Yerusalem, eye wònɔ anyi ɖe to ma ke dzi hefa avi. Oo,
Kristo ƒe Gbɔgbɔ, si le dɔ wɔm kple ame ɖekaɖekawo!
27 Azɔ, Paulo dze egɔme, nɔ gbɔgblɔm be:

Eyaŋuti ele na mí be míalé to ɖe nusiwo míese la ŋuti geɖe
wu,…

28 Ta 2 lia, azɔ, míele egɔme dzem.
Eyaŋuti ele na mí be míalé to ɖe nusiwo míese la ŋuti geɖe

wu, bena…míagato eŋuti ayi ɣeaɖekeɣi o.
29 Oo, Mawu naƒoe ɖe eme le agbadɔ sia me ŋdi sia dzro. Mele gbe
dom ɖa be Gbɔgbɔ Kɔkɔe naɖo tsii nyuie ɖe míaƒe dziwo me. “Ele be
míalé to ɖe nusiwo míese la ŋuti geɖe wu.” Amekawo ƒomevi wòle
be míanye, ne míekpɔ Yehowa gã la ɖi va hewɔ nusiwo wɔm Wòle la,
hekpɔ alesi wosɔ ɖe enu, Ŋɔŋlɔ ɖe Ŋɔŋlɔ nu, bena wonye Nyateƒe? Ke
míenɔ anyi abe atikpo ene, zu ɖematsɔlemetɔwo ko. Ele be míanɔ dɔ
dzi, minuti ɖesiaɖe, anɔ agbagba dzem be míadi amewo na Kristo.
Ele be míanye kpe gbagbewo. Medze be míanye alɔgblɔdɔwɔlawo
abe alesi míele ene o. Míayi ɖe sɔleme, eye míakpɔ Aƒetɔ Yesu nawɔ
nane, alo—alo ayra mí le mɔ aɖe nu, eye emegbe mía—míagado go
agblɔ be, “Takpekpe la nyo ŋutɔ.”
30 Azɔ, Nya la ƒe gbeƒãɖeɖe la, míekpɔ ŋudzedze le eŋu, gake menye
eyae nye nu vevitɔ o. Menye eyae o. Mele be míasubɔ Aƒetɔ ɖeɖeko
ne míewu Nya la ƒe gbeƒãɖeɖe nu, abe alesi míewɔnɛ enuenu ene la
o, asubɔ Eyama ko. Ema nyo ŋutɔ. Gake ele be míasubɔ Eyama míaƒe
agbe ƒe gaƒoƒo ɖesiaɖe. Ne míele dɔ wɔm la, ele be míasu Bɔe. Ɣesiaɣi
si gomekpɔkpɔ nyava ko la, subɔ Aƒetɔ to ɖaseɖiɖi le Eŋu me.

Ne miekpɔ, mi aƒenɔ aɖewo, miekpɔ nyɔnu aɖe da vo la, misubɔ
Aƒetɔ le esime miaƒonu nɛ agblɔ be, “Nɔvinyɔnu, agbe aɖe li nyo
wu esia.”
31 Mi ŋutsuwo le miaƒe dɔ me, ne miese ŋutsua ɖe zã Aƒetɔ ƒe Ŋkɔ
dzodzro la, miwɔ mɔnukpɔkpɔa ŋudɔ ne miakplɔe yi akpa ɖeka, alé
eƒe asi, agblɔ nɛ be, “Wòe, agbe aɖe li nyo wu esia. Mele na wò be
nàzã nyagbe mawo o.” Ke migblɔe nɛ kple dɔmenyonyo, le nɔnɔme
fatu aɖe me. Numawo katã nye subɔsubɔ.

Eye ne miekpɔ amea ɖe le dɔ lém, eye dɔkita gblɔ be naneke meli
woagate ŋu awɔ o la, edze be míasubɔ Aƒetɔ le esime miagblɔ na wo
be, “Dziƒo Mawu aɖe li si ɖoa gbedodoɖa ŋu.”

32 Ke ale ne míekpɔ nenem nuawo va me, ale be míekpɔ wova me
hedzɔ la, mele be míaɖe asi le nusiawo ŋu woato mía ŋu ayi o. Aɖe asi
le eŋu wòato míaƒe asita dome ayi ko o. Eyae nye kuxi si le Pentekoste
hame gã la ŋu egbe. Woɖe asi le nukutsetse la ƒe amime ŋu wòto woƒe
asita dome, le esime wonɔ wo si me kpɔ. Gake, mikpɔ nusi wowɔ la
ɖa, wowɔe abe hame mamleawo ene. “Woʋu du le aglã-…le Kora ƒe
aglãdzedze me, eye wotsrɔ;̃ eye wodze Kain ƒe mɔ dzi, hetsrɔ̃ le Kora
ƒe aglãdzedze me.”
33 Wowɔ ɖoɖo. Tsɔwu be nɔviwɔwɔ nanɔ mía si afisi mí katã
míanye ɖeka le la, wowɔ ɖoɖo na wo ɖokuiwo. Wowɔ ɖoɖowɔha
suewo kple ism suewo, hemie tso afima eye ɖeko wogbã nɔviwɔwɔ
la. Ke ne miekpɔ nyuie o la, Baptiste kple Presbiterianwoe le exɔ
ge ɖedzi, elabena, “Mawu ate ŋu anyɔ viwo tso kpe siawo me na
Abraham.” Ke míe—míeɖe asi le eŋu wòge le míaƒe asiwo me to
ɖekamawɔmawɔ me.
34 Aleke dukɔ sia ge le Indiatɔwo si yevuwo xɔ? Le woƒe
ɖekamawɔmawɔ ta. Ne ɖe woƒo ƒu wɔ aʋalɔgo ɖeka la…Gake wonɔ
aʋa wɔm kple wo nɔewo. Ne ɖe wo katã woƒo ƒu la anye ne woƒe
anyigba kpɔtɔ le wo si.
35 Aleke míele ebu ge? Elabena míele ɖekamawɔmawɔ me. Aleke
míebuna míaƒe numetoto kpakple Mawu, esi míewɔ ɖeka o ta. Míeɖo
ɖeka anyi, eye míeyɔ esia be—be Metodiste, eye esia be Baptiste, eye
esia be Ƒuƒoƒeawo, eye esia be Ɖekanyenye, eye esia be nu bubu aɖe,
kple Mawu ƒe hame, kple Nazarene, Kɔkɔenyenye Mɔzɔlawo. Miemã
keŋ le Kristo ƒe Ŋutilã me. Mele gbeɖe be míamã o. Míate ŋu ato vo
le susu me, gake mina míanye nɔviŋutsuwo siwo ƒe dzi bla ɖekae.
Nenem Mawu di be míanɔ. Eku ɖe Mawu ƒe Hame blibo la ta. Eye
mímedi be míamã o.

Azɔ ele be míalé to ɖe nusiwo míese la ŋu vevie…bena
míagato eŋuti ayi ɣeaɖekeɣi o.
Elabena ne nya si wogblɔ ɖi to mawudɔlawo dzi la li ɖi

sesiẽ,…
36 Mise Numa? “Ne nya si wogblɔ to mawudɔlawo dzi…” Azɔ,
mawudɔla enye “gbedeasitsɔla.” Nyagbe mawudɔla gɔme enye
“gbedeasitsɔla.” Ke fifi laa ko míeto eme va yi, le agbalẽ 1 tɔa me
le afisia, “Mawu, le blema ŋɔliwo ƒo nu le nya ƒomevi geɖewo me, na
fofoawo to nyagblɔɖilawo dzi.” Ema nye Mawu ƒe gbedeasitsɔlawo.
Eye wonye, ne wonye Mawu ƒe gbedeasitsɔlawo la, wonye Mawu
ƒe mawudɔlawo. Gbedeasitsɔla enye mawudɔla; alo mawudɔla enye
gbedeasitsɔla, boŋ.

37 Gbedeasitsɔla! Ènye gbedeasitsɔla, ŋdi sia. Ènye…Ènye nyanyui
ƒe gbedeasitsɔla alo nyavɔ̃ ƒe gbedeasitsɔla. Oo, ɖe menyakpɔ ŋutɔ,
be míanya bena míenye amedɔdɔwo, bena míenye mawudɔlawo,
tsitretsitsi la ƒe gbedeasitsɔlawo o mahã? Eye míenye Mawu ƒe
gbedeasitsɔlawo na nuvɔ̃ xexeame, bena Kristo le agbe. Le míaƒe
dziwo me la, Ele agbe. Le míaƒe gbɔgbɔwo me la, Ele agbe. Eye
Wòkplɔ mí tso nuvɔ̃ ƒe agbe gbegblẽ ɖigbɔ la me, hekɔ mí ɖe dzi,
hena mí, “aleluya” aɖe le míaƒe luʋɔ me, hewɔ mí nuwɔwɔ yeyewo.
Míenye gbedeasitsɔlawo, Nubabla ƒe dɔlawo. Ale gbegbe wòdzeanie!
38 Ke azɔ, le Nubabla Xoxoa me la, “Ne—ne nya si wogblɔ to
mawudɔlawo dzi li ɖi sesiẽ la,” nenema la ele be wòanɔ teƒe. Le
Nubabla Xoxoa me, hafi woaɖe nyagblɔɖila aɖe ƒe nya ɖe go la, ele
be woadoe kpɔ eye woaɖo kpe edzi. Woawo mewɔna alɔgblɔdɔ le
eŋu, sigbe míawo egbe o.
39 Ado go yi ko atsɔ seselelãmea ɖe ƒomevi, alo nu bubua ɖe ko be,
“Oo, ŋutikɔkɔe na Mawu, yee ma!” Èle vodada wɔm.

Biblia gblɔ, bena, “Le ŋkeke mamleawo me la, abosam asrɔ̃
Kristosubɔsubɔ awɔ, ale gbegbe be, woaɖi ɖeka gbegbe be woaflu
Ametiatiawo gɔ̃ hã ne ele bɔbɔe.” Ele teƒe. Eyata, ele be míadoe kpɔ.
40 Ke aleke wodo esia kpɔ le woƒe ŋkekewo me? Le Urim kple
Tumim gbɔ. Aron ƒe akɔtaɖonu, si dzi kpe mawo le: smaragd, yaspi,
diamond, rubi, safir. Kpe siawo katã siwo ɖɔli tɔgbuigã wuieveawo
ƒe dzidziɣi la, nɔ Aron ƒe akɔtaɖonu la me. Eye ne nyagblɔɖila gblɔ
nya ɖi, eye Dzo kɔkɔe ma klẽ dzo ɖe edzi la, Mawu gblɔ be, “Esia nye
Nyateƒe.” Gake, meka alesi gbegbe wòdze abe nu vavã ene o la, ne
meklẽ dzo ɖe numa dzi o la, menye Nyateƒe wònye o. Ale, Urim kple
Tumim yi kpakple nunɔlanyenye ma.
41 Gake Biblia sia enye Mawu ƒe Urim kple Tumim la egbe. Ke ne
nyagblɔɖila gblɔ nya ɖi la, ele be wòaklẽ kple Biblia madamadae.
Ekema, Mawu gblɔ be, emegbe Yeaɖi va aɖo kpe Edzi.
42 Oo, ale gbegbe mado Mawu ɖe dzi egbe! Nye susuwo trɔ yi
Kwasiɖa ŋdi bubu, abe esia ene la dzi, esime menɔ dzodzom le
agbadɔa me. Eye mi amesiawo mienɔ avi fam henɔ bia yem be
magadzo o. Gake, esi, meɖe gbeƒã le Dawid kple Goliat ŋu, ke aleke
nàwɔ akpa ŋkume xexe fafɛ, matsɔɖeleme ma si gblɔ be nukunu ƒe
ŋkekewo va yi mahã.
43 Megblɔ be, “Ame dzɔtsu gã ɖeka koe li, eye kasia míenya wui ko
la, dzi aɖo ame mamleawo ƒo.” Ke Aƒetɔ la na mí esia. Eye emegbe
Oral Roberts aɖe kple Jaggers aɖe wova, kple bubuawo, wohe Yi
ɖe go, eye míenyã futɔ la dzoe le anyigba la dzi, hemiã nu na wo.
Womate ŋu agblɔ be nukunuwo medzɔna o, elabena wole afisia.

Kakaɖedzitɔe. Mawu ƒe Nya nye Mavɔ. Eklẽ ɖe Urim dzi. Eklẽ ɖe
Nya la dzi, eyae nye Eƒe Urim kple Tumim. Ke ne eklẽ dzo ɖe Edzi
la, enye nu ŋutɔŋutɔ.

Eye na amesiame si le hĩa me la, ne ènye nuvɔw̃ɔla la, ne èdi be
yeanya alesi yeakpɔ ɖeɖe la, “Xɔ Aƒetɔ Yesu Kristo dzi se.”
44 Egbe la, nu geɖewo le mía ŋu wòle be miawɔ. “Ele be miaʋu axa
yeyewo. Ele be miawɔ esia awɔ ema, hafi akpɔ ɖeɖe.”

Nye susuwo yi gaxɔdzikpɔla Filipitɔ la dzi, esime gaxɔdzikpɔla sia
bia Paulo be, “Nuka mawɔ be makpɔ ɖeɖe mahã?”

Nenye nye alo wòe la, míagblɔ nusi medze be wòawɔ o la nɛ.
“Ele be nàdzudzɔ ahanono. Ele be nàdzudzɔ wò—wò gaɖidada. Ele
be nàdzudzɔ esia. Ele be nàdzudzɔ ema.”

Paulo megblɔ esia nɛ kpɔ o. Ɖeko wògblɔ nusiwo dze be wòawɔ
la nɛ. “Xɔ Aƒetɔ Yesu Kristo dzi se, eye nàkpɔ ɖeɖe.”
45 Azɔ, “Amesi le Nye Nyawo sem eye wòle Amesi Dɔm ɖa la dzi
xɔm le sesem la Agbe mavɔ le esi.” Emae nye Urim kple Tumim ƒe
keklẽ, Yohanes Kɔkɔe 5:24. “Nyee nye Aƒetɔ si daa gbe le wò dɔléléwo
katã ŋu.” Yakobo 5:14, “Miyɔ nunɔlawo vɛ, woasi ami na wo, eye xɔse
ƒe gbedodoɖa la ada gbe le dɔléla la ŋu.” Urim le keklẽm. Mikpɔea?
Eyae nye Mawu ƒe Nya Mavɔ.
46 Nyemefɔ le eme na mawugbela, dzimaxɔsetɔ, mawumanyala,
ɖikela neni atsi tre o. Mawu anɔ te ɖe Eƒe Nya la dzi. Edo ŋugbe
be Yeawɔe.
47 “Ke ele na mí be míalé to ɖe nusi míese la ŋu geɖe wu bene
míagato eŋuti ayi ɣeaɖekeɣi o. Elabena ne nya siwo wogblɔ ɖi to
mawudɔlawo (nyagblɔɖilawo) dzi la li ɖi sesiẽ la…” Ɖe woli ɖia?
Míate ŋu awɔ kwasiɖa ɖeka le esia dzi.
48 Ɖe wòli ɖi sesiẽ esime Mose ƒo nua? [Ƒuƒoƒea gblɔ be,
“Amen.”—Tala.] Eli ɖi kakaɖedzitɔe.

Ekae kuɖe Eliya ŋu esi wònɔ anyi ɖe to la dzi? Aƒetɔ la gblɔ nɛ
be, “Lia yi afima, Eliya. Manɔ anyi kpli wò; medi nɔvikadede via ɖe.”
Mawu lɔña be yeanɔ nɔvikadede me kple Eƒe dukɔ. Gake míegbe be
míanɔ anyi kpoo alala Eyama fũ be wòanɔ nɔvikadede me kpli mí
o. Míedze sreɖi le kpo tim tso teƒe yi teƒe, kple nu geɖewo fũ. “Lala
kpoo, Eliya.” Edi be yeawɔ nɔvikadede ƒe etɔ̃ kple ɣleti adẽ. Gake
míenae minuti etɔ̃ teti dokpo, beblie. Ƒe etɔ̃ kple ɣleti adẽ sɔŋ le
nɔvikadede me atraɖi. Oo, melɔ̃ esia! Egblɔ be, “Mègaxa nuɖaɖa o;
míakpɔ ema gbɔ xoxo. Akpaviãwo woanyi wò. Ke nusianu le edzi yi
ge nyuie. Ɖeko medi be mawɔ nɔvikadede via ɖe.” Nyagblɔɖila xoxoe
sia, Eliya, nɔ anyi ɖe to la tame, esime wònɔ kadede me kple Mawu

la, nukaŋutie, aʋafia la gblɔ bena, “Mexɔ se be mayi aɖayɔe vɛ.” Azɔ,
gàte kpɔ be yeagblẽ kadede ma dome kpɔ gbeɖe o.
49 Ale, aʋafia va, kple aʋakɔ gã aɖe, ame blaatɔ.̃ Eye wògblɔ be,
“Me—me—meva gbɔwò, Eliya.”
50 Eye Eliya tsi tre. Milé ŋku ɖe eŋu, Aƒetɔ ƒe nyagblɔɖilae le afisia!
Egblɔ be, “Ne menye Aƒetɔ ƒe subɔla la la, dzo nedza tso dziƒo afiã
wò.” Eye dzo dza tso dziƒo. Aʋafia la gblɔ bena…
51 “Oo, minya nukaea?” Fia la, boŋ, egblɔ be, “Numa ɖewomahĩ
nye dzi—dziɖegbe aɖe, dzikedzo aɖe ko si va yi, heƒo wo. Magadɔ
ame blaatɔ̃ bubu ɖa.”
52 Eliya tsi tre ɖe afima, mawudɔlawo dometɔ ɖeka, eƒe nya li ɖi.
Ele be teƒeɖoɖo dzɔdzɔe nanɔ anyi na nugbegblẽ ɖesiaɖe si wowɔ la.
Egblɔ be, “Ne Aƒetɔ ƒe subɔla menye la, dzo nage.” Eye ame blaatɔ̃
evelia wofiã. Esɔ gbe. Ɖesiaɖe Ŋuti fetu!

Elabena ne nya si wogblɔ ɖi to mawudɔlawo dzi la li ɖi sesiẽ,
eye vodada sia vodada kple tosesẽ sia tosesẽ kpɔ eŋuti fetu vɔ̃
si dze la…

53 Azɔ, nu gãtɔ lae nye si, le kpukpui si kplɔe ɖo me.
Aleke gɔ̃ míawo míele sisi gee,…

54 “Aleke gɔ̃ míawo míele sisi gee?” Ne Eliya ƒe gbe he gbegblẽ vɛ,
elabena enye Aƒetɔ la ƒe dɔla la, aleke míawo miele sisi gee ne Kristo
ƒe Gbe le nu ƒom mahã? Alo, aleke míate ŋu ada ƒu ne wodo gbe ɖa
ɖe tawò, ne Kristo ƒe Gbe Wònye mahã? Ne Kristo de dɔ asi na Eƒe
Hame la be nedo gbe ɖa ɖe dɔnɔwo ta, eye Hame la wɔ nusi Wògblɔ
la Eya…na wo be woawɔ la, ekema aleke Esia ate ŋu ada ƒu mahã?
Mate ŋui o. Nàte ŋu ada ƒu, gake Eya mate ŋui o. Eye zi alesi nàlé
Eme ɖe asi la, Akplɔ wò ayi.
55 Ne èkpɔ gege la, wò ŋutɔe kpɔ gege. Ɖeko èdzo le Nya la gbɔ.
Gake zi alesi nànɔ anyi kple Nya la ko la, Mate ŋu ada ƒu o. Elabena
nyagblɔɖilawo ƒe nya wɔ esi-kple-esi, aleke gbegbe Kristo ƒe Nya anɔ?

Aleke gɔ̃ míawo míele sisi gee, ne míelé be na ale xɔxɔ gã sia
o mahã; esi ŋutinya Aƒetɔ la dze gɔme gblɔ gbã na mí, eye
amesiwo see la ka ɖe dzi na mí;

56 Mibu Eŋu kpɔ, Aƒetɔ lae gblɔe. Zi nenie míate ŋu atrɔ yi megbe?
Le afisia la ɖe míate ŋu atɔ te, ɖe afisia tututu hena gaƒoƒo ɖeka?
Esime Yesu va la, Enye eyama ke etsɔ, egbe, yi ɖe mavɔmavɔ me.
57 Azɔ, miɖo ŋku dzi, esia ŋutinya Yesu gblɔ gbã, Ye ŋutɔ, eye
amesiwo ɖo to Eyama la ɖo kpe dzi na mí. Azɔ miɖo to Eyama.
58 Esime Wòva anyigba dzi la, Megblɔ be enye dɔyɔla o. Egblɔ be,
“Menye Nyee le dɔawo wɔm o; Fofonye si le Menye lae. Eyae le dɔawo

wɔm. Vi la mate ŋu awɔ naneke le Eɖokui si o, ke boŋ nusi Wòkpɔ
Fofo la wɔna la,” Yohanes Kɔkɔe 5:19.
59 Milé ŋku ɖe ŋu esime Filipo va Egbɔ la. Natanael…Le dzeɖoɖo
kple Filipo megbe, eyi ɖe afima ɖakplɔ Natanael. Egblɔ be, “Miva, kpɔ
Amesi míekpɔ la ɖa: Yesu si tso Nazaret la, Yosef ƒe Vi la.”
60 Eye wògblɔ be, “Ɖe nu nyuia ɖe ate ŋu atso Nazaret mahã?”
61 Ebe, “Va, nàkpɔ.” Nenemae wòle be woaxɔ nyaƒoɖeamenu: ɖo
kpe Edzi. Va nàkpɔ. Oo, nya vivitɔ kekeake si mese kpɔe nye ma. Va
nàkpɔe na ɖokuiwò. Mègatsi tre ɖe afima anɔ nya hem le flia godo o,
gake, “Do nusianu kpɔ, eye nàlé ɖe nusi nyo la ŋu sesiẽ.” Va nàkpɔ.
62 Wodze mɔ yina, nɔ dze ɖom. Esi wòzɔ ɖo Aƒetɔ Yesu Ŋku me la,
Egblɔ be, “Kpɔ ɖa Israelvi si me alakpa mele o la esi.”
63 Eɖe ŋutigbalẽ la katã le eŋu, kloe. Etsa ŋku godoo, gblɔ bena,
“Enyo, Rabi, ɣekaɣie Nènyam? Mèkpɔm kpɔ o. Aleke wɔ Nènyam?”
Filipo gblɔ be…
64 “Hafi, ne eyɔ…” Egblɔ be, “Hafi Filipo nayɔ wò, etsɔ si va yi la,
esime mienɔ gboti la te la, mekpɔ wò.” Amen.
65 Egblɔ be, “Wòe nye Mawu ƒe Vi. Wòe nye Israel ƒe Fia.”
66 Nyɔnua ɖe zɔ ge ɖe Eƒe Ŋku me, eye Wògblɔ be, “Heyi, ɖayɔ
srɔw̃ò vɛ.”

Egblɔ be, “Ɖeke mele asinye o.”
67 Ebe, “Ele teƒe. Atɔ̃ nɔ asiwò, eye esi wò kpli mili fifia hã menye
tɔwò o. Èto nyateƒe.” Mibu eŋu kpɔ.
68 Egblɔ be, “Amegã, medze sii be Nyagblɔɖila Nènye. Bena, míenya
bena ne Mesia va la Eya lagblɔ nuwo katã na mí.”
69 Egblɔ be, “Eyae Menye, amesi le nu ƒom na wò.”
70 Eye wòʋu du ɖagblɔe na duametɔwo be, “Miva kpɔ Ŋutsu aɖe
ɖa Amesi gblɔ nusiwo katã mewɔ la nam. Ɖe esia menye Mesia oa?”
Aƒetɔ la gblɔe daɖi.
71 Nukae dzɔ? Yesu gblɔ, hafi Wòadzo bena, “Nusiwo wɔm Mele
la, miawo hã miawɔe.” Ele teƒea? “Nusiwo wɔm Mele la miawo hã
miawɔe, gɔ̃ hã awu esia, elabena meyina Fofo la gbɔ.” Oo, mate ŋu
akpɔ alesi wodo go heyi, ɖe afisiafi. Marko 16, “Woyi ɖe afisiafi, le
gbeƒã ɖem; eye Aƒetɔ la le dɔ wɔm kpli wo, hele kpe ɖom Nya la dzi.”

Ke le afii la, Paulo, le numa ke fiam. Egblɔ bena Yesu to—to
Nyanyui gbɔgblɔ gbã, eye amesiwo ɖo to Eyama la ka ɖe edzi na mí.
Emae nye Gɔmeɖoɖo ƒe Kpe la. Oo, woayra Aƒetɔ la ƒe Ŋkɔ! Emae
Gɔmeɖoɖo ƒe Kpe la.

72 Eye be woabu eŋu kpɔ be, ƒe akpe eve siwo sɔŋ va yi.
Mawugbelawo tsi tre, kple dzimaxɔsetɔwo, kple ɖikelawo, kple
mawumanyalawo. Gake, egbe, Yesu ma ke gaɖo kpe Eƒe Nya dzi le
nɔnɔme ɖeka ma ke me to amesiwo ɖo to Eyama dzi. “Aɖo to Eyama,”
menye egɔme enye be ase mawunya aɖe ko o. Ema gɔme enye be,
aɖo to Eyama. Ẽ.
73 Aleke míele sisi gee? Afika míaƒe siƒe le? Oo, miagblɔ
be, “Woayra Mawu, menye Metodiste hamea metɔ. Menye
Presbiteriantɔ. Pentekostetɔ.” Ema meɖo nyaa ɖeke Kpakplii o. Eye
miedo le fli la me hedi be yewoayɔ Esia be “gbɔgbɔwoyɔyɔ, alo
susuxexlẽ, alo gbɔgbɔvɔ̃ aɖe,” alo nane. Ŋu nekpe wo!
74 “Ne nya sia nya li ɖi sesiẽ to mawudɔlawo dzi la…” Yesu gblɔ
be, “Menye eyae…Esusɔ vie, eye xexeame megale kpɔ Ye ge o. Gake,
miawo la Miakpɔm, elabena Manɔ anyi kpli mi, eye mia me gɔ̃ hã,
vaseɖe agbenɔɣia ƒe nuwuwu.” Ke ne míekpɔ Eyama ɖi va, heyi dzi le
kpe ɖom Eƒe Nya dzi la, aleke míele sisi ge nenye be míeku ɖe hame
aɖe ŋu, alo ɖoɖowɔha aɖe, alo kɔmahatsɔŋkɔ aɖe, alo mía ŋutɔ ƒe
nufiafia suea ɖe ŋu mahã? Anyo wu be miaɖe asi le eŋu. “Elabena
nuvɔ̃ ɖesiaɖe xɔ eŋuti fetu si dze la le mawudɔlawo gbɔ, aleke gbegbe
woanye ne Mawu Vi la le nu ƒom tso Dziƒowo, be yeaɖe Eƒe Nya ɖe
go! Aleke gɔ̃ míele sisi ge ne míelé be na xɔxɔ gã sia o mahã?” Oo,
míatɔwo! “Mawu hã…”

kpukpui 4 lia:
Mawu ŋutɔ hã ɖi ɖase kpe ɖe wo ŋuti,…

75 Milé ŋku ɖe esia ŋu. Aƒetɔ la ɖi ɖase. Oo, dzi dzɔm ŋutɔ le ema
ta! Aƒetɔ la ɖi ɖase.
76 Mikpɔ ɖa. Esime Eliya nɔ anyi ɖe to la dzi, hegblɔ be, “Ne Mawu
ƒe ame menye la, dzo nage tso Dziƒo afiã mi.” Mawu ɖi ɖase bena
enye Mawu ƒe ame.

Mawu ɖia ɖase le ame ŋu ɖaa. Wò agbe aɖi ɖase. Nyemenya nusi
wò ɖaseɖiɖi nye o, gake wò agbe le nu ƒom sesiẽ ale gbegbe, womate
ŋu ase wò gbe o. Gake, wò—wò agbenɔnɔ, wò agbesiagbe ƒe agbe
laɖi ɖase le nusi nènye la ŋu. Mawu ɖia ɖase le ame ŋu. Ẽ. Gbɔgbɔ
Kɔkɔe nye nutrenu, eye nutrenu la nɔna agbalẽ ƒe akpa eveawo katã.
Woakpɔ wò ne ètsi tre ɖe afisia eye woakpɔ ne èdzo yina. Menye le
hamea me ɖeɖeko o ke boŋ le gbesiagbe dɔ me hã. Wotre nu wò le
akpa eveawo, eme kple egodo siaa. Kple dzidzɔ si le mewò, eye kple
agbe si nɔm nèle, wotre nu wò, le eme kple egodo, ale be ènya be
yekpɔ ɖeɖe eye xexeame hã nya be èkpɔ ɖeɖe, to agbe si nɔm nèle
la me, elabena Mawu aɖi ɖase. Woayra Eƒe Ŋkɔ Kɔkɔe la! Míatɔwo,
mekpɔ ɖokuinye subɔlae!



42 HEBRITƆWO ƑE AGBALẼ

77 Mibu eŋu kpɔ, nɔviwo, le afima. Oo! “Nye alẽwo se Nye Gbe,
eye womadze ame tutɔa ɖeke yome o.” Oo, alekee míaƒe ŋkɔwo le
Eƒe asiʋlowo me! Ele Eŋku me, zã kple keli. Eƒe Nya la le Eŋku me
ɖaa, Eƒe Ŋugbedodo la. Mate ŋu aŋlɔe be o. Eye Wòlɔ̃ wò.
78 Azɔ, Eyama aɖi ɖase le Ye Ŋutɔ tɔwo ŋu. Mèle nu ke ge agblɔ nya
ɖeka hã o, xexeame anya bena nane dzɔ ɖe dziwò.

…aɖi ɖase, to dzesi kple nukunuwo dzi, eye to nukunu ƒomevi
geɖewo, kple Gbɔgbɔ Kɔkɔe ƒe nunanawo dzi, le eya ŋutɔ ƒe
lɔlɔñu nu?

79 Mina míatsɔ Ŋɔŋlɔ ɖeka ko hafi míawu enu; le Pentekoste Ŋkekea
dzi, esime woxɔ Gbɔgbɔ Kɔkɔe. Anɔ ŋkeke ene megbe, Petro va to
agbo si woyɔna be Nyui la nu, eya kple Yohanes. Wogblɔ be, “Kpɔ mí
ɖa,” na ŋutsu aɖe. Eye wògblɔ be, “Klosalo kple sika mele asinye o,
gake nusi le asinye la mana wò. Le Yesu Kristo Nazaret tɔ la ƒe Ŋkɔ
me, tsi tre nazɔ azɔli.” Eye ame la wu mo dzi ke mebia nyaa ɖeke kuɖe
eŋuti o. Ɖeko wòtsi tre hede asi zɔzɔ me. Wonye amemasrɔñuwo kple
amemanyanuwo. Gake Biblia gblɔ be, “Ele be woakpɔ wo nyuie le wo
ŋu, elabena wonya bena wonɔ anyi kple Yesu.”
80 Nɔviŋutsu, ne xexeame nya bena ènɔ anyi kple Yesu la, ne nàte
ŋu anɔ agbe dzadzɛ ale gbegbe le fifi xexe sia me kple le viviti sia me,
ale be xexeame nanya eye wòate ŋu akpɔ be ènɔ anyi kple Yesu, ne
gbolo vloetɔ, ɖigbɔ si le mɔdodo dzi ate ŋu azu aƒenɔ, si wole tsi na le
Alẽvi la ƒe Ʋu me la, Mawu ye le ɖase ɖim be Yele agbe.
81 Mitsɔ ahanomunɔ, si ge ale gbegbe bena ate ŋu able srɔã, ale
gbegbe be wòawɔ funyafunya viawo, eye wòatsɔ ƒomea ƒe nuɖuga,
agblẽ ɖe gbolowo ŋu. Mina neva Yesu gbɔ ko, miakpɔ be atrɔ gbɔ,
sigbe Legio, si ƒe susume kɔ eye wòdo awu ene, na viawo kple na srɔã
kple na eƒe lɔlɔt̃ɔwo. Kakaɖedzitɔe.
82 Ɣeaɖeɣi va yi, anɔ ƒe blaene aɖewo esi, ɣemaɣi xexeame ƒe
kɔnyinyiwo va kpe ta, eye ame vovowo tsi tre heƒo nu. Ke Mahomedtɔ
ƒo nu ɖe Mahomed kɔnyinyi nu. Jainswo ƒo nu ɖe Jains nu; eye
Budatɔ ƒo nu ɖe Buda nu. Eye esime dɔkita sue la, meŋlɔ be eƒe
dzigbeŋkɔ la, fifia le ɣeyiɣi sia me, menya eƒe ŋkɔ, gake meŋlɔe be,
eƒo nu ɖe Kristosubɔsubɔ nu, Ke ebɔ Aƒenɔ Maccabee si tso Oklahoma,
le Amerika la ƒe ŋutinya.

Nyɔnua ɖigbɔ hevloe ale gbegbe be, gɔ̃ hã esi amewo yi ewu ge
la, womedi be yewoaka asi eŋu o, enye ame vlo kple ame ɖigbɔ ale
gbegbe. Wolée hetsɔ nya ɖe eŋu be: eyɔna siga; be eku agbalɔʋu;
eye wòda le—le—le sewo dzi, wu amesiame le Oklahoma, esi wòto
mɔdodo dzi, kple ʋu aɖe si sɔ ene le hehem. Ke evlo heƒoɖi ale gbegbe
be amewo malɔ̃ be yewoate ɖe afisi wòle le amedome hã o; etɔ glo,

ale gbegbe be esi amewulawo yina ewu ge la, wogbe be yewomade
ka ve nɛ o. Ɖeko woƒo aŋɔ̃ ɖe eŋu kpakple xevifuwo, be woawui.

Eye esi mawunyagblɔla sue sia bɔ eƒe ŋuyinya la, le nɔnɔme ma
me, ale gbegbe be wòna amewo tete ɖo woƒe zikpuiwo toga, hele to
ɖom nusi gbɔna dzɔdzɔ ge. Esime wòɖo efima be: evlo ŋutɔ, eƒoɖi,
ɖigbɔ, ale gbegbe be setɔwo medi gɔ̃ hã be yewoaɖo nyaa ɖeke kplii
o, ege ale gbegbe. Gbɔgbɔvɔ̃ si le dzomavɔ me ŋutɔ hã agbe ame
ma tɔgbe, kloe, le alesi wòbɔ ŋuyinya la nu. Emegbe la egblɔ be,
“Xexeame kɔnyinyiwo ƒe bubumewo, ɖe miaƒe kɔnyinyiwo ɖo nane
si ate ŋu aklɔ Aƒenɔ Macacabee ƒe asiwo ŋua?”
83 Amesiame nɔ anyi kpoo. Emegbe eƒo asikpe, heti kpo yi yame.
Egblɔ be, “Ŋutikɔkɔe na Mawu! Yesu Kristo ƒe Ʋu meklɔ eƒe asiwo
ŋu ɖeɖeko o, ke boŋ eklɔ eƒe dzi hã ŋu hewɔe Eƒe Ŋugbetɔ la.”
Magblɔe na mi:

Amenuveve wɔnuku! Gbe vivi kae nye si,
Ɖe nye dahe sia hã!
Tsã la mebu, edim hekpɔ
Nye ŋku si gbã, ʋu azɔ.
Amenuveve fia vɔvɔ̃ nye dzi,
Amenuveve ɖe vɔvɔw̃o ɖa;
Amenuveve sia xɔasi nam
Tsoe sime mexɔe se!

84 Kakaɖedzitɔe. “Aleke gɔ̃ míawo míasi, ne miegbe esia?” Ne ègbe
nuɖuɖu la, nàku. Ne ègbe be yemaxa kɔna o la, nàgba wò ʋu. Ne ègbe
be yemafiã notsi na nyi o la, eƒe no ayrɔ. Ne ègbe belelé na wò aɖuwo
o la, ɖe woaho wo na wò. Kakaɖedzitɔe. Naxe wò ɖekematsɔleme fe.
85 O Branham ƒe Agbadɔ kple mi amedzrowo, mina magblɔ nyaa
ɖe na mi azɔ. Ne miegbe ɖase ɖiɖi le Mawu ƒe ŋutikɔkɔe ŋu o
la, ne miegbe kafukafu kple ŋutikɔkɔe nana Mawu la, miakpɔ mia
ɖokuiwo be yewofa, heyrɔ, hedemegbe, ŋkeke siawo dometɔ ɖeka.
Mitsɔ kafukafu na Mawu. “Aleke gɔ̃ miele sisi ge, ne míelé be na xɔxɔ
gã sia o mahã?”
86 Gamea le yiyim. Fifi laa ko mede dzesi Nɔviŋutsu Thom, si zɔ to
megbe afima. Míawu nu eye míayi dzi fiẽ sia, ne Aƒetɔ la lɔ.̃

Mina míado gbe ɖa ɣeyiɣi vie ko.
87 Mía Fofo si le Dziƒo, Tɔwò enye yayra, kple kafukafu, kple
bubu, kple ŋutikɔkɔe, kple nunya, kple kalẽ, kple ŋusẽ, tegbetegbe.
Oo, Alẽvi ma si bɔbɔ nɔ Fiazikpui dzi la, tɔe enye dziɖuɖuwo
kple fiaɖuƒewo eye wotsɔ nusianu de Eƒe asi me. Esime Wòfɔ tso
amekukuwo dome, hena míaƒe afiatsotso, Edo ɣli na xexeame bena,

“Wotsɔ ŋusẽ katã si le Dziƒo kple anyigba la de asi Nam. Eyaŋuti,
miheyi, ɖe xexeame katã ne miaɖe gbeƒã Nyanyui la.”

Oo Alẽvi lɔlɔã si ku, Wò Ʋu xɔasi la
Ƒe Ŋusẽ mavɔ o,
Seɖe Hame si Mawu ƒle la
Navo, tso nuvɔ̃ me keŋ.

88 Kpe ɖe mía ŋu, abe osɔfowo ene, be míakpɔe bena wobia nu geɖe
tso mía si; alesi wòle be hame nanɔ mía si, wòle be esia nanɔ mía si,
wòle be nusianu nanɔ mía si.
89 Míaƒe nyɔnuwo, hafi woayi sɔleme la, evɔ wogale wo ɖokuiwo
yɔm be Kristotɔwo, ele be awu aɖe ƒomevi nanɔ esi, alo be wòado
awu anyakpɔ.

Eye ele be mawunyagblɔlawo nakpɔ ga sɔgbɔ hafi woava, eye ele
be nusianu nanɔ ale kple ale.
90 Oo Kristo, esime mexlẽ le afisia, alesie “woawo nɔa tsa ɖim,
le alẽgbalẽ kple gbɔgbalẽwo me, eye wonɔa anyigba ƒe ʋewo, kple
agadowo me, wonɔa yiyim, le yometiti vlotɔwo me, ke hã, woxɔ Xɔse
la,” le mawudɔlawo ƒe subɔsubɔ te, aleke gɔ̃ míele sisi ge, esime Aƒetɔ
Yesu na mí aƒe nyuiwo, kple ʋuwo, kple awuwo, kple nuɖuɖu, eye
míegalĩa liʋĩliʋĩ, míenɔ anyi ɖe teƒe ɖeka, míezu kuvĩatɔwo, míedi
kpɔ gbeɖe be míado go ayi awɔ nane le eŋu o, aleke gɔ̃ míele sisi
gee, Mawu?
91 Oo, mele gbe dom ɖa be Nàna nyaƒoɖamenu gbaɖegbetɔa nabi
le dzi sia dzi me, ŋdi sia, Aƒetɔ, ale be amewo nate ŋu asɔ gbe ade
asi eme. Mina míawɔ dɔ esi ŋukekekeli la gale keklẽm, elabena ɣe le
to ɖo ge kaba. Eye ŋkumekɔkɔ nu le yiyim, ke ɣeyiɣi maganɔ anyi o.
Ele bubu ge ɖe Mavɔmavɔ me.
92 Oo Mawu, wɔe egbe be míadzo kple ŋutega yeye, kple nunya,
kple gɔmesese, be míanya alesi míate ɖe nuvɔw̃ɔlawo ŋu ahakplɔ wo
vɛ na Kristo. Se Wò subɔla ƒe gbedodoɖa, Aƒetɔ.
93 Mebia be, ne amea ɖe le afisia, si medze si Kristo abe woƒe Ɖela
o la, ɖe nàd̃o wò asi ɖe dzi agblɔ be, “Miɖo ŋku dzinye, Nɔviŋutsu
Branham”? Ɖe nàlɔ̃ akɔ wò asi ɖe dzi ko, agblɔ be, “Ɖo ŋku dzinye.
Medi be manye Kristotɔ. Nyemegadi be mayi dzi agbee ake o”? Mawu
nayra wò, le megbe ɖaa, amegã. Ame bubua ɖe lia? Si agblɔ be,
“Medi be makɔ nye asi yi dzi, Nɔviŋutsu Branham. Eye medi be
maxɔ Kristo, abe nye Ɖela ene, Menɔ egbem, ɣewokatãɣi. Oo, medea
sɔleme, kakaɖedzitɔe, menye hametɔ.” 

